
Examen da rumàntsch

(sutsilvan)

Jou dascur rumàntsch!

Lez Vus mussar ca Vus vez amprieu rumàntsch? 

Davent digls 2021 savez Vus schar examinar las Vossas ancunaschientschas da 

rumàntsch. Igl dat examens agls idioms sursilvan, sutsilvan, surmiran, puter  

a vallader – ad an rumàntsch grischun.

Tge livels dat igl?

Tge livels dat igl? Igl dat examens a buca 

segls livels A2 a B1 ad examens a scret segls 

livels A1 ad A2. Ign sa absolver diferaints 

livels a buca ad a scret. Sch’egna parsùna 

bagliafa par exaimpel gea curaintameing 

rumàntsch, sa dantànt betga liger near 

scriver aschi bagn, savess ella s’anunztgear 

pigl examen a buca segl livel B1 a pigl 

examen a scret sen livel A1 near A2.

A tgi sadreza igl examen?

Igl examen sadreza a tut las parsùnas 

interessadas c’ân amprieu rumàntsch, 

egn idiom near rumantsch grischun, an 

egn curs near agl mintgagi a ca lessan 

schar examinar lur ancunaschientschas 

linguisticas.

Igl examen e ear rancunaschieu par las 

prozeduras ufizialas an conex cun la 

natiralisaziùn, la lubientscha da dimora 

near da domizil:

•	 Sch’egna parsùna less absolver igl 

examen par la natiralisaziùn sto ella far 

igls examens pigls livels B1 a buca ad 

A2 a scret.

•	 Par la lubientscha da domizil (C) dovr’igl 

igls livels A2 a buca ad A1 a scret.

•	 Par la lubientscha da dimora (B) dovr’igl 

igl livel A1 a buca.

Co e igl examen structuro?

Vus manaz gl’amprem egn dascurs 

cun duas expertas. Igl dascurs cuza 

10-15 minutas. Suainter fagez Vus 

duas incumbensas a scret. Igl satracta 

d’incumbensas digl mintgagi; Vus stuez 

betga sapreparar spezialmeing par quellas.

An tut cuza igl examen zirca egn’ura.

Dat igl egn zertificat?

Scha Vus passaz gl’examen cun suczess, 

survagnez Vus egn passaport da las linguas. 

Igl passaport vean emess par incumbensa 

digl Secretariat da stadi par la migraziùn 

SEM ad e rancunaschieu sco cumprova 

linguistica an prozeduras par survagnir la 

lubientscha da domizil, da dimora ad igl 

dretg da burghes.

Cura a noua san ign absolver igls examens?

Igls examens ân liac duas geadas ad 

on a Cuira. Las datas d’examen vignan 

publitgeadas sen la pagina web da fide a 

sen www.curs.ch.

Vus savez telecargear igl formular 

d’anunztga da las la paginas-web near 

pustar el via e-mail: rumantsch@fide-info.ch. 

Scha Vus duvraz ulteriuras infurmaziùns, 

tarmated p.pl. egn e-mail a quell’adressa 

a nus raspundagn las Vossas amparadas a 

scret near par telefon.


